
 

 

 

 

 

 

 

 

 

 

Sharon Fernandez 

Arweinydd Clinigol Cenedlaethol ar gyfer Iechyd Meddwl Amenedigol: 

 

28 Tachwedd 2019 

 

Annwyl Sharon, 

Gwaith dilynol ar yr ymchwiliad i iechyd meddwl amenedigol: 

Fel y gwyddoch, cyhoeddodd y Pwyllgor Plant, Pobl Ifanc ac Addysg adroddiad ar iechyd 

meddwl amenedigol ym mis Hydref 2017. Fel rhan o’r adroddiad hwnnw, ymrwymodd y 

Pwyllgor i ymgymryd â gwaith dilynol i  fesur i ba raddau y rhoddwyd ein hargymhellion 

ar waith.    

Rydym yn ddiolchgar i chi am dderbyn ein gwahoddiad i roi tystiolaeth fel Arweinydd 

Clinigol Cenedlaethol ar gyfer Iechyd Meddwl Amenedigol ddydd Mercher 26 Chwefror 

2020. Ar y dyddiad hwn, mewn sesiwn ar wahân, byddwn hefyd yn clywed gan Bwyllgor 

Gwasanaethau Iechyd Arbenigol Cymru (WHSSC), Bwrdd Iechyd Prifysgol Betsi Cadwaladr a 

Bwrdd Iechyd Prifysgol Bae Abertawe. 

I’n helpu â’n gwaith craffu, byddem yn ddiolchgar pe gallech anfon papur ysgrifenedig 

atom yn ymateb i’r pwyntiau a restrir yn yr atodiad i'r llythyr hwn. A allech chi anfon hwn at 

y Clerc erbyn dydd Gwener 31 Ionawr 2020 - bydd hi'n hapus i drafod y cais yn fwy manwl 

gyda chi os bydd hynny o gymorth. 

Edrychaf ymlaen at glywed gennych yn y flwyddyn newydd. 

Yn gywir 

 

Lynne Neagle AC 

Cadeirydd 

ATODIAD - Cais am wybodaeth ysgrifenedig 

Mae rhagor o wybodaeth am ddarparu gwybodaeth i bwyllgorau, gan gynnwys sut y byddwn yn 

trin y wybodaeth honno, ar gael ar ein gwefan.  

Byddai'r Pwyllgor yn ddiolchgar pe gallech anfon papur yn ymdrin â’r pwyntiau sydd wedi’u rhestru 

isod o’ch safbwynt chi fel Arweinydd Clinigol Cenedlaethol. Mae croeso i chi roi sylwadau ar 

unrhyw agweddau eraill a fyddai, yn eich barn chi, o ddefnydd i waith graffu dilynol y Pwyllgor.  

▪ Gwybodaeth gyffredinol am rôl / gwaith yr Arweinydd Clinigol, gan gynnwys:  

− y gwaith sy’n cael ei wneud  

− y cynnydd a wnaed a’r canlyniadau y llwyddwyd i’w sicrhau;  

− sut y caiff ei gwaith ei fonitro; 

− y gyllideb sydd ynghlwm wrth y rôl. 

▪ Gwybodaeth am sefyllfa bresennol pob Bwrdd Iechyd o ran y gwasanaethau iechyd meddwl 

amenedigol sy'n cael eu darparu ac a yw’r anghysondeb yn y gwasanaethau hynny’n parhau. 

▪ Rôl yr Arweinydd Clinigol mewn perthynas ag unedau mamau a babanod. 

▪ Yn ei ddiweddariad i'r Pwyllgor ar 1 Hydref 2019, dywedodd y Gweinidog fod systemau 

casglu data ffurfiol yn cael eu sefydlu ond, er hyn, mae Llywodraeth Cymru yn parhau i ofyn 

am wybodaeth gan fyrddau iechyd bob chwe mis.  Fodd bynnag, nid yw’r data’n gyflawn gan 

nad yw’r holl fyrddau iechyd wedi medru casglu’r wybodaeth berthnasol eto. 

− Pa fyrddau iechyd nad ydyn nhw'n gallu casglu’r data a pha ddata yn union sydd ar 

gael? 

− Pa ddata sydd ar gael ar hyn o bryd o ran defnyddio therapïau seicolegol i helpu 

cleifion? 

▪ Pa fyrddau iechyd sydd wedi cytuno i gydymffurfio â safonau ansawdd Coleg Brenhinol y 

Seiciatryddion? Beth yw eich rhan chi fel Arweinydd Clinigol yn y cyswllt hwn? 

▪ Mae argymhelliad 18 yn adroddiad y Pwyllgor ym mis Hydref 2017 yn gofyn i Lywodraeth 

Cymru sicrhau bod pob bwrdd iechyd yn penodi bydwraig sy’n arbenigo mewn iechyd 

meddwl amenedigol. Fel ar Hydref 2018, roedd gan Bowys fydwraig ymgynghorol a oedd ar 

secondiad am 6 mis. Beth yw'r sefyllfa bresennol? 

